
Обучение Церковному пению: 
ШКОЛА ПЕВЧИХ «АЛЛИЛУИЯ» 

Апостол Филипп 

 

Апостол Филипп 

14 ноября/27 ноября – день памяти  

Тропарь, глас 3: 

Благоукраша́ется вселен́ная,/ Ефио́пия ликовству́ет,/ 

я́ко венце́м красу́ема,/ тобо́ю просвети́вшися,/ све́тло 

торжеству́ет па́мять твою,́/ Богоглаго́ливе Фили́ппе,/ 

вся бо ве́ровати Христу ́научи́л еси́/ и течен́ие совершил́ 

досто́йно Ева́нгелия./ Тем дерзновен́но варит́ 

Ефио́пская рука́ к Бо́гу,// Его́же моли́ дарова́ти нам 

вел́ию ми́лость. 

Иной тропарь, глас 3: 

Апо́столе святы́й Фили́ппе,/ моли ́ Ми́лостивого Боѓа,/ 

да прегреше́ний оставлен́ие// пода́ст душам́ на́шим. 

Кондак, глас 8: 

Учени́к, и друг Твой, и подража́тель стра́сти Твоея,́/ 

вселен́ней Бо́га Тя пропове́да, Богоглаго́ливый 

Фили́пп;/ того́ моли́твами от враго́в пребеззако́нных/ 

Цер́ковь Твою́ и всяк град Твой// Богоро́дицею 

соблюди́, Многоми́лостиве. 

Величание: 

Велича́ем тя,/ апос́толе Христо́в Фили́ппе,/ и чтим 

боле́зни и труды́ твоя,́/ и́миже трудил́ся еси́// во 

благове́стии Христо́ве. 

Прокимен, глас 8:   

Во всю зе́млю изы́де вещание их,/ и в концы вселенныя 

глаголы их. 

Причастен:  

Во всю ́зе́млю изыде́ веща́ние их,/ и в концы́ вселе́нныя 

глаго́лы их. 

  


